
R E X I O N A L I S M O I N F A N T I L , por Castelao 

-E t í , ¿por qué non falas en gallego, ho? 
-Non me lo premite mi papá? 
-E .logo, ¿qué e o teu pai, larchán? 
-Te es juardia de consumos. 



A NOSA. T E R R A 

H O N R O S A C H A M A D A D ' U N A L L E O 

Á X U V E N T U D E G A L E G A 
Dando unha mostra mais da aosa desparcialidade, e 

de que non ademiramos os prohomes d' España pol-o 
partido en que loitan, sinon pol-os seus fondos pensa-
mentos, ofercemos 6s nosos leitores iste valente artigo de 
TX. Antón Maura, pubricado na Vos de Galicia, con mo
tivo da inaugurazón do moimento á Rosalía: 

^J^ON conocín filio algún de Galicia, que 
deixare de rendiré descondizonal tribu

to d^amore e ádemirazón á Rosalía Castro. 
Nin'predileizóns literarias, nin escolasti

cismos estéticos, nin ideias políticas, fixeron 
mengoa, nos naturaes de tan be lo pa ís , na 
devozón ampliamente cordial pol-a cantora 
da sua térra. Non acontece o mesmo, no que 
un lego com?eu abrangue, co as outras gran
des figuras da escola lírica do Noroeste. Pra 
calquera dHlas, hai sin dúbida, na moitedu-
'me de leitores, por uns ou outros motivos, 
restricións do aprauso, reservas da loubanza. 

Con Rosalía non acontece isto; a Rosalía 
ninguén a discute; parescería profanazón in
troduciré o escalpelo no corpo maceirado e 
doiente da sua obra. Pra Rosalía sóio hai ade-
miración e amor. Nos labres galegos, suas es
trofas asoman con melosiñaes de vos mater
na, con tremor osa emozón de p rega r í a . 

Ista muller, pouco menos que divinizada 
pol-o amore que tivo i-eispresóu a sua térra , 
é algo mais que un poeta grorioso; é a poe
sía mesma de Galicia; é a Elexida pol-a 
Providenza, p ra levar eternamente a vos 
d ' un pobo e d1 unha raza. 

Ben f a n os filios de Galicia, tanto da Ga
licia peninsuar coma da Galicia traisat lán-
tica, en prodigaren mármores e bronces a do
ce acordanza do poeta predileitol Mais, ¿pre-
miíiráse unha franqueza a quen, corrí eu, go-
bernóu, atento os probremas dorosos, pran-
teados en España?. . . Pois, con ausoluto e 

anticifrado respeto a conyición allea, séiame 
lícito eispresare algo q u é en mín priocupa-. 
zón antiga. 

Pouco proparado com'estóu p r aperciare a 
téinica do galego, non m é hago'so o encarare-
me por exempro con Follas Novas, atenuare 
co-a beleza literaria, nin co-a tenrura meló
dica do ritmo, o somío horrore dos cadros 
disas aldeas arrasadas, moral e material
mente, pol-a inxUsticia, pol-o desbaraxuste 
adeministrativo, pol-o usureiro rural , pol-as 
mil eisecrabres tiranías, comúns & España en-
teira; t i ranías que veñen proparando e termi
narán por consumaren a ruina da Patria, co -
ma non váiase d seu natural descuaxe. 

As únecas notas fieras que ten a l i ra de 
muller tan resinada, son-as qu1 arríncalle a 
servidume destolerabre que sobor seus paisa
nos pesa. 

E, en efieito, a obra de Rosalía, un moi
mento literario do máis outo valore; mais, é 
tamén un testamento político cuio comprimen-
to resulta unha obriga p r a a xuventude gale
ga. Non quedará debidamente honrada a 
acordanza de Rosalía, seia cal seia a pom
pa das eisequias cívicas dagora, mentras a 
sua amada Galicia, permaneza na postración 
tristeira en qu i l a nol-a persenta, añorante 
de milloramentos fiundamentaes na sua es-
truitura social, e na sua dinidade cibdadana. 

Moi ben, a chamada. Nós escoitámol-a 
con amore, e deixámola resoar no noso co
razón, aceso na máis limpa das vountades 
de sermos testamentarios da nosa inmensa 
poetisa... E despois de todo, ¿a quén lie v i -
rá máis acaído ter tan nobire cárrego, que 
ós que xuramos a nosa fe no altare de «Ga
licia sobre de todo»? 

DENDE COMPOSTELA 

O M O I M E N T O A R O S A L I A 
^ trinta do derradeiro mes inanguróuse o 

moimento á esgrevia cantora da nosa 
térra, Rosalía Castro de Murguía. Con tal 
motivo Galicia: enteira, a prensa e o pobo, 
manifestóu en eispontáneos e sentidos ho-
menaxes o fervoroso agarimo qiie a yalma 
da raza cobiza, pra que tan imparolabremen-
te soupo encarnar seus sentimentos. Imos 
pois sómente a Talare do homenaxe oficial 
que n'esta cidade se lie fixo con ocasión da 
inaugurazón dita. 

Pol-a mañán xuntáronse todal-as comisiós 
e repersentaciós n o paseo do Marqués de 

Bóveda pra solenizar o descubrimento da 
estatua. Ofrecía formoso aspeito o conxunto 
adornado con bandéiras galegas e españo
las: iso paresceunos *bén é oportuno ade
máis. O que xa non coidamos oportuno foi 
ver cuberta a sua estátua con ambas bandéi
ras; á Rosalía enxebre, tremante de xenrei-
ras pra Gástela centralista parescéunos que 
abondaba a cubfise sómente a bandeira ga
lega; de seguro ise sería o seu'desexo; e is
to o decimos non por odio a España, que 
naide sinte, pois todos somos españoles, (e 
que a arelamos nós poderosa e grande mais 

que os patrioteiros que a aldraxan) sinon 
por amor a Galicia e a Rosalía. 

Presidía o acto o Sr. Besada en nome do 
Gobernó. O descubrírese a estátua, a banda 
municipal tocón a marcha real, despois to
cón un pasodobre toureiro, e despois... outro 
pasodoble toureiro; o púbrico agardaba, e 
con razón, múseca galega—jouh Rosalía, si 
t i vivirás!—De contado o Sr. Fraiz Andón 
erguéuse a lér un longo discurso que non 
ouvimos, e ó rematar, o Sr. Alcalde leu 
outro discurso que tampouco ouvimos. Des
pois Picorete saindo d'un rencuncho onde 
istaba, prantóuse n-o alfombrado redondel, 
e alí den solfca á un discurso compretamen-
te seu; falóunos do rexionalismo, dos paxa-
ros, dos montes e dos ríos; moi fofo e pico-
reteiro. O remate, falou o Sr. Besada bre
vemente e oportunamente; cumpliu. A pou-
ca*xente que asistiu, estivo discreta e silen
ciosa. 

Xantar^ serenata e a s o b í o s . 

O mediodía os elementos oficiás déron-
lle un banquete ó Sr. Besada, ri-él falou 
Viguri , dimpois seu amo, ambos combi
nados; a finalidá foi presentare veladamen-
te ó Sr. Vigur i como candidato e deputa-
do a Cortes por Santiago; ¡santiagueses 
alerta! Fai pouco enterrástedes nn caciquis
mo secular; a ver si dades tamen conta do 
que se vos ven enriba. 

As oito do serán o orfeón santiagués foi-
Ue cantar ó Sr. Besada diante o Hotel Sui
zo, onde hospedábase. Toda a xente que 
por alí pasaba foise parando hastra xuntá-
rese unha masa que cubria a calle; e ista 
masa eispontáneamente déulle unha pita ó 
Sr. Besada^ d'isas que acostuman a chamar
se moimentás; ouvíronse berros de ¡abai-
xo o caciquismo! ¡viva Galicia! ¡ tena a nosa!, 
e o crecente cramor do púbrico apagón as 
notas do orfeón que deixóu o campo libre ó 
pobo. Moita xente doéuse pol o Sr. Besada 
moita xente que nunca se doéu pol-o pobo 
Non imos falare da oportunidade da silba 
a Liga de Amigos non invitóu ó Sr. Besa 
da, invitóu a Academia española; o Sr. Be 
sadá tampouco veu motu proprio, mandóuno 
a Academia coa sua repersentación; foi pois 
un fenómeno fortuito a presencia do Sr. Be
sada en Santiago; non dependéu d'él nin 
da Liga; non teñen pois culpa algunha a 
Liga nin él; foi algo fetal sinxelamente; as 
cousas no séu punto. Mais tampóuco hai 
que botadle a culpa da silba a ninguén; foi 
tamen un fenómeno fatal; o pobo non asu-
bióu á persoa de Besada; si viñera Dato ou 
Bugallal ou outro calquera tamén o asubia-
rían porque o pobo non veu n-o Sr. Besada 
mais que un repersentante do Gobernó, do 
caciquismo centralista, da política morta, e 
instintivamente portestou contra d'él, en de-
fensa propia dos seus sagros sentimentos, i"6' 
persentados pol-a musa de Rosalía, sentimen-

tos en perigo ante a inxerencia d'un político 
turnante e caciqueiro. 

Non tivo pois culpa Besada, mais tam-
pouco o pobo; foi algo fatal; cousas do tem-
po; foi sinxelamente o que apuntóu o siñor 
Besada n-o seu discurso da noite: a forza 
asoballadora do sentimento rexional que 
xurde puxante n'uñ pobo xa desper tó . 

A festa no teatro. 

As des da noite dou comenzó a velada 
n-o teatro principal; xente había un regular; 
moito siñorío. A festa resultóu discreta e 
apacibre como unha receición d ipromát ica . 
nada rubéu de tono. A nota simpática, foj 
dos poetas, que léron sentidas poesías ade-
mirabres cuasi todas; a do noso Cabanillas, 
foi maxistral. 

A nota acertada, sinceira e oportuna, foi 
a do Sr. Cabeza de León que fixo un bo 
discursó, como todol-os seus. Diplomát ica
mente comQ él sabe facelo, 'pidéu a coofi-
cialidade do idioma noso, dicindo que os 
idiomas debían gozare da mesma libertade 
que os individuos; falóu d'un rexionalismo 
sano e fecundo, aberto a todal-as relaciós 
especialmente co-as demáis rexiós de Espa
ña, irmás nosas,' por vivir dentro á 'nn mes-
mo Estado. N'unha verba, tivo a gallardía 
e a maestría de eispoñer sinxela e craramen-
te nosos santos ideaes, n'nha festa onde, 
por rendírelle tributo 6 Sr. Besada, naide 
quixo ser sinceiro. Ben conécese que o 
Sr. Cabeza é dos nosos. A ovación que He 
dou o púbrico amostróu a conformidade da 
xente co seu discurso. 

O Sr. García Martí dixo unha chea de 
vulgaridades eistemporáneas e desacredita
das, como por exempro: que a morriña, e o 
millor que podemos tér os galegos. ¿Si?; pois 
quédese vosté co-ela, colle decidle. Foi un 
plaxio vil da ideoloxía de Fernández Mato. 

O Sr. Rey Soto leu unha prosa afiligra
nada e manífica. En troques verteu sobor 
de Besada unhas loubas sospeitosas; cando 
menos inoportunas. Non senta bén á liber
tade d'un poeta ise axionllamento espritoal. 

Ficou o acto co discurso do Sr. Besa
da. Falou brevemente e sin pretensiós, dixo^ 
catro cousas de rúbrica e nada mais. Soilo 
fixo unha manifestación que dita por él ten 
importancia: dixo que nós queremos ahora 
mais á Rosalía, porqu'ela encarnou o rexio
nalismo, e o rexionalismo oxe é unha reali-
dá abrumadora e palpitante, e a forza irre
sistible e fatal do pobo que por lei natu-
ral o impoñería a todo e contra todo por 

natural, pra conquirir pr'á nosa térra 
Persoalidade, autonomía e esplendor a que 
ten dereito. A xente escoitouno moi córreí-
tamente. 

S í n t e s i s . 

En ambas festas na da mañán e da noite 
botáronse duas cousas fundamentás por 

parte do elemento oficial: gran minuciosida-
de n-o aparato escénico; un esquecemento da 
nota rexional e falla de alma e sinceiridade 
n-a maioría dos que tomaron parte n-ela, que 
mais atenderon ó deber oficial e político 
que ó pulo dos sentimentos. Por parte 
do pobo: un divorcio cómprelo do elemento 
oficial, porque o pobo xa sabe que a sua 
redenzón ha de saif do pobo mesmo, nunca 
dos políticos e caciques que o deben todo 
ó centralismo. 

Inda, pois, estamos en deuda con Rosalía 
os limpos de corazón. Os bos galegos enxe-
bres—díxonolo o gran poeta da raza, Caba
nillas—debemos organizare o noso home-
naxe. 

Compostela, Xulio, 1917. 

Xa 
J^ixo Besada que en Galicia hoxe non hai 

apóstoles... 
Hoxe, siñor Besada, é cando escomenza 

a habelos Pro apóstoles de verdá. Após to 
les son todol-os rapaces das «Irmandades da 
Fala»; istes rapaces que a cotío s'axuntan 
pra sementar ideas, pra espallar arelas de 
redención, sin cubiza de lucro; porpagando 
o amor á térra de maneira silenzosa, coase 
no anónimo, drentro d'unha disciprina exem-
prar que ten por alma o sacrificio. 

Agora, Sr. Besada, é cando hai apóstoles. 

Apóstoles ispidos de vanidá, fallos d'ambi 
ciós persoales. Apóstoles no senso que Gus
tavo Lebon lies dóu na sua «Psicoloxía do 
socialismo»: ateigados de xenreira, de odios, 
pra os farsantes; cheos d'amore pr'o seu. 
Apóstoles que levan a estrela na frente; 
apóstoles que sinten ñas entrañas a volup-
tuosidá da destrucción dos enimigos de Ga
licia, señan istes galegos... ou non.' 

Por iles esperta Galicia; porñles o rexio
nalismo ortodoxo da as boqueadas; por 
iles, os que falan mal de Galicia—¡ouh Lope 
de Haro!—son castigados; por iles os vellos 
políticos que pertenden maquiavélicamente 
apuntalar o noxento statu' quo caciquil, son 
agasallados con silbas; por iles xa soio 
Lugo, a capital galega morta e resinada, 
que remacha as cadeas da sua escravitude' 
con caravanas, comparsas dos caciques, sin 
portestas de ningún lugués, pode serviré de 
refuxio tranquio os que se bulran da voun-
tade do pobo, conquerindo actas que logo 
trocan pra premiar os amigos... cuneiros, 
poñendo un inri que fai rir na Porta do Sol, 
sóbor da esvaida concencia gallega. 

Hoxe, Sr. Besada, é cando hai apóstoles 
que se lembran de que uñ día houbo, no 
que Monforte sintéu remorso por perteñece-
re a unha provincia, com'a de Lugo, some-
llante a unha ovella dormida e esquilada. 
Hoxe é cando hai apóstoles que berrán os 
lugueses dinos: Chegóu o momento d'er-
puerse. 

OFRENDA 

Paxaro das Follas- Novas 
e d'os Cantares Galegos; 
paxariño enfeitizado 
dos seus dóridos e tenros 
que a miña probiña nai 
ensinóumé a enxerguelos, 
c'os olios chéos de bágoas 
e fonda opresión no peito, 
cando ela inda era moza 
e cand'eu inda era neno. 
Teño que amarche de cote, 
paxaro do chan galego, 
que escolto nos teus. cantares 
e sinto nos teus gorxéos 
salayos da patria miña 
e recordos d'outros tempos... 
¡que a miña nai xa morrío 
y-os teus cantos son eternos! , 
Salve, paxaro, ademite 
a ofrenda d'istes meus versos. 

NO TEMPRO 
Eu sempre as portas da miñ'alma teño 

de par en par abertas, 
e, pendurados, nun altar sosteño 
os místicos ex-votos das ofertas. 
De cote acesa a lámpara, o sagrario 

de cote relucente 
e, de cote tamén, eu, reverente, 
de xionllos, constante aniversario 

celebro, con foguetes o incensario^ 
da nosa doce poetisa inxente. 
Está o meu tempro n-un rincón perdido, 
onde non se oi o mundanal ruido, 

de xeito que n-é estrano 
que teña un día so pra min o ano. 

PREGAREA 
Miña santa, miña santa, 

tí, que estás preto de Dios 
y-óyel-a terrible vos 
que os universos espanta; 
así que a eterna xusticia 
pernuncie a súa sentencia, 
non pidas á Dios cremencia 
pra os cativos de Galicia. 
Deixa que baixe a xenreira 
sobre a térra que t i amaches, 
sobre a térra que cantaches * 
e premanece estranxeira; 
non che doya o corazón, 
miña santa, non che doya, 
que é millor queimal-a xoya 
que abandonarlla á un ladrón. 
Das cinzas un Fénix novo 
disque sai; pois, d'ise xeito, 
que arda a nosa térra á eito 
para que rexurda o pobo. 

GONZALO LÓPEZ ABENTE. 

Muxía, 1-VIII-1917. 

ACTÜALIDADE ECONOMICA 
A G A I X A C E N T R A L D E G R É T O A G R Í C O L A 

J^ON podemos, os que temos o propósito 
de fitarmos de cote os probremas re-

xionaes, deixar que se nos teña por esquen-
cidos de un'asunto tan importante pra Ga
licia, como o é o do creto en relación co-a 
vida agrícola. 

Temos por cousa evidente que o progre
so da nosa patria natural ten por xermen a 
perfección dos cultivos e o adiantamento da 
xente campesiña. Esta perfección e adian
tamento se non fan sin diñeiro; o labrego, 
non o ten; logo o progreso de Galicia é de
pendente de unha organización económica 
que poña en contacto a sedenta boca da 
necesidade, co a fonte dos meios económi
cos, fonte que hoxe se encharca folgazana 
i-egoista na pía de algún Banco, onde o 
rico bebe a calamidade social e groria indi
vidual do cupón. 

Mais se non creia que sóio o diñeiro salva 
á Agricultura. O numerario, eisparexido 

pol-o campo como o trigo na arada, a voleo, 
non serviría pra cousa boa. Sobrarían paxa-
ros que comerán a sementé, e poucas, moi 
poucas serían as espigas que se lograsen 
pra a colleita. 

Os remedios locaes son bos pra enferme-
dás locaes tamén; un brazo gangrenado 
ampútase: pro un home todo enfermo, se 
non pode facer naquizos. Pr'as enfermedás 
locaes, si é que as hai n-unha coleitividade, 
pederán servir os remedios locaes. Ó menos 
ansí o din os que eren ña eficacia dos auxi
lios momentáneos e da xusticia primitiva 
exemprarizada na pena de morte, raais 
enantes que darlle todo o seu mérito á or
ganización económica e á educación social. 
Mais pra unha enfermedade por todo o 
mundo ollada como xeneral, a meiciña ten 
de seré xeneral tamén. 

Inda cando.se da un caso de gangrena, 
o remedio que sabiamente se aprique ten 

de seré de organización. Enantes da gan
grena, a organización sería preventiva; des-
pois de ela, será defensiva, porque todos 
sabemos que cando a podre é moita o san-
gue levaa por todo o corpo, e si nos fia-
mos das amputacións teremos que facel-as 
hoxe e mañan, e, tantas veces, que tallare
mos o corpo en niscos. 

Por eso da xenio ollar que por fin apa-
rescéu un ministro que quere apricar os re
medios que se derivan da organización eco
nómica, pra abranguer que o país ascenda 
pol-a escada do progreso. Pro, temos que 
ver en que condicións se hacha Galicia, e o 
que pode recoller do benficio que ó pobo 
lie fixo o Sr. Vizconde de Eza co a creación 
da Caixá Central do Creto Agrícola; que 
ben poidera ser que pra a nosa térra haxan 
posto os bois enantes do carro. 

Vel-ahí o que nos piropoñemos estudiar 
en varios artigos. O acertó guíe a nosa pru-
ma, que a boa intención témola de cote eh 
ela pra lie darmps os trazos que ela fai, a 
eispresión do noso amor á benta térra ga
laica. 

A . VALCÁRCEL 

C A D R O D' H O N O R E 
¡ S a n t i a g o , cerra Galicia! 

Chamábaselle a Compostela a cî dade vetusta. Compostela 
era groriosapol-pi sua «.vetustez»;pol-os seus moimentos. O trunfo 
do pasado, bulía na escada do sol tremante sóbor das pedras mi
lenarias, com unha sinfonía de lembranzas, intelpretada pol-a voz 
da Historia. Compostela era a cidade das somas e das rúas si
lentes. Compostela era o panteón grorioso do século d^ouro ga-
lego. Un cíclope de granito c'un soio moderno olio látex ante: o da 
Universidade. 

Coidaban moitos mor ta a ve lia Compostela. Coidaban sua 
y-alma de pedra. Coidaban que p ra adequerir o direito a aus
cúltala tíñase a obriga de facer noite na pousada de Lourizán, 
p ra mercar a bula de Meco. 

Mais todos ficábamos trabucados. Compostela non era unha 
momia groriosa, esmagada antre pedras; Compostela 'era como 
princesa dormida, a carón dos pazos artísticos, baixo o influxo 
fondo das recendentes froles da lenda. 

I-espertou a tempo, sacudindo sua preguiza secular, facendo 
das pedras que componen o panteón grorioso das suas lembranzas 
históricas, ñas que parecían afundirsé os corazós novos, barrica
das esprituales. Empalmóu con forte ñuo o pasado c'o porvir, 
E na sua man chea de luz, na sua man escintilante—¡ouh M i 
nerva coroada c os loureiros da cibdadanía! —mostróu esquitto 
rüouro o seu direito a seguiré chamándose a capital inieleutual de 
Galiqia. 

'¡Tienta Compostela! Tiveches o xeito aristocrático que che 
cadraba. Ante a gran reina e señora, nai do rexurdimento poé
tico galego, Rosalía Castro, petóuche amostrare que inda non es-
quenciches coma se f a n os honores, antre o señorío. Lo teu esprito 
cen veces fidalgo, desentendéndose dos señores feitos de presa, pú-
xose en pe, i-aquiles Jicarón pequeños. Que moitas cousas pare
cen grandes—como dixo Mirabeau—porque nós ollámolas postos 
de xionllos. 

...Morreron as lumiarias; apagóuse o estoupe dos foguetes; 
calaron as músecas; esquencéronse os verbes valeiros da vanidá 
que pesca en río revolto. Certo que hai unha estatua máis en Ga
licia ¿e qué? ¿Galicia será máis por iso? ¿Dara l ie iso novos pro
gresos? 

Rosalía merecía un tf ascendente, froitífero homenaxe. E iste 
homenaxe non poderían faceló os organizadores de festas; os ho
me s de comité, con xeito de maor domos de folión e romaxe'. N i n 
siquer os xornalistas que f a n pasal-o botafumeiro da adulación 
pol-as colunas dos seus xornás. Iste hamenaxe tiña de seré cousa 
do Pobo; do Pobo que f o i o mestre e a musa de Rosalía. E foino, 
abofé. 

Coma mi 'alentó xe rmína l latexante de civís x'enreiras, corréu 
pol-as vellas rúas da vella Compostela, cal por cantes de pedra, 
traguendo todol-os recendos da líbertá a térra baixa dend'as mon
tanas, pra xenerar a fervenza produtora da eíterxía que pon 
ñas almas luz de redención. O pobo compostelán, o verdadeiro 
pobo, dóulle a cidade vetusta unhas xornadas europeas. E o des-
cubrimento da estatua de Rosalía tivo vísporas cidadanas. Os tra-
bailadores do campólos traballadores da vila có'as mans apret-
xas, formando roda, n1 estrella solidaridade entoaron o hiño da 
líbertade, pra amostrar que xa os tempos son chegados en que 
non ha i que pediré que i.se trate ben os galegos* ¡ porque os gale-
gos saben que soio trataráselles ben, cando iles obriguen a que se 
lies día bon trato. 

Que cada un faga a sua estatua, dicían os alexandrinos. E 
vós, obreíros de Compostela, dando un outo exempro a todol-os 
obreiros da térra , fixéchedes a vosa; a úneca estatua que non 
s*esnaquiza' endexamais: a da cidadanía. 

¡ Vella, groriosa Compostela! Ofrendáchelle a Rosalía unha 
coroa viva: a da organización proletaria millor d1 España que 
nos f a i crer ríunha próis ima hora de libertá preña . 

¡TSenia a t i , que xunto co'iso, soupeches aínda conquerir as 
primicias da dinidá rexional! FOI COMPOSTELA A GRORIOSA, A CAPI
TAL INTELEUTUAL DE GALICIA, A PIRMEIRA CIDÁ DA NOSA TERRA, ONDE 
UN CACIQUE DE V0LUME, UN POLÍTICO OUTO, ESCOITÓU PROTESTAS E 
SILBIDOS. O pontífice do Rexionalismo ortodoxo, TSesada, putdo 
de catar se, de que xa a veira dos parvos e dos arribistas, frolece 
a cidadanía e xermola o bd senso da xusticia: X a non todo é ore-
gano no monte p ra os galegos desleigados. X a o pobo pode glosar, 
con verbes cheos de xenretra, os meigos versos de Rosalía: 

¡Sursum cordal 

F I N O Q S E O « P E N S A D O R » D E C A T A L U Ñ A 

O NOSO SENTI MENTÓ FONDO 
f \ finárese Prat da Riba, deixa ñas filas dos 

que loitan pol-o conquerimento d'unha 
Cataluña erica e preña», un fondo valeiro. 

Prat da Riva era un cume outo da inte-
leutualidá catalana, un grande home grória 
d'España, orgulo da raza latina, froito ade-
tnirabre do europeismo. 

Pensador sereo, n'il atopábase canto ca-
raiteriza os chamados homes repersentati-
vos no senso emersoniano. Prat da Riba, 
illado da praza púbrica, enimigo das gabán-
zas das rúas, namorado do recollimento, 
como un xeneralísimo d'un exército moder
no, dende a soedá 'aus tera do seu gabinete 
de t r a b a l ^ sinxelo e forte, dirixía, trunfal-
mente, a nova política catalana. Ninguén, 
coma i l , soupo sacar de puntos do bloque 
da raza, alumeado por Almiral l , a estatua 
da «nacionalitat catalana». Pra loubar a 
grandeza de Prat da Riba, temos que lem-
brarnos do «Pensador» de Rodín. Tal vos 
era de culto, forte, sereo, diño e espritoal-
mente formoso. 

Ispiraba veneración e impoñía respeto. 
Ñas horas mais feras da loita, cando as 
xenreiras lostregueaban, Prat da Riba des
armaba co'a sua sorrisa aristocrática, e c'os 
seus verbes repodados, os piores enimigos. 
Xamais sua autoridá deixóu de trunfar. 
Dend'a persidencia da Mancomunidá, inda 
rixindo minorías, nunca foi derrotado en 
ningunha iniciativa. Y-é que no miólo d'iste 
grande home latexaba a ispiración dos es-
colleitos, dos que tran ó mundo un outo 
disinio porvidencial. Tiña a serenidade era-
sica; a craridá mediterránea. E dixérase un 
aristócrata siñor do Renacemento, na^o na 
Repubrica frorentina, devoto de Maquiave-
lo, párente de Baltasar Gracian, amigo de 
Montaigne, y herdeiro do águia e da cóbre-
ga que ouviron e siguiron a Zaratustra. 

Si Prat da Riba non tivese que ser políti
co por «imperativoN categórico», deixaría 
esquirto un novo libro úneco com'o «Diario 
íntimo» do seu tocayo Amiel. 

Pro a visión d'unha forte Iberia, nacéu na 
sua concencia, e na autual podre d 'España, 
por riba das noxentas parolas dos vellos 
políticos da Meseta, perdicóu un novó ser
món da montana, e dóu as novas táboas de 
pedra. Cristo e Xehová a un tempo, antre 
o lostregueo e o , estronicio da guerra 
europea. 

Inconmovibre com'a pena, com'a pena 
purifica as augas bruadoras do mar cand'ós 
seus pes esnaquízanse, eisí i l purificaba as 
herrantes xenreiras dos enimigos. 

Díxose, inda fai pouco tempo, que Prat 

Prat de la RiDa 

da Riba, e Maura, eran as pirmeiras figuras 
da política española. Non hai trabucación. 
Eranno, sen dúbida. Entrambos cumes. Pro 
Maura, com'o volcán; Prat como curuto de 
nevé perpétua. Os dóus grandes; os dóus da 
groriosa raza catalana: os dóus descentrali-
zadores, con xeito mesiánico. 

Difizlemente, Prat da Riba atopará sosti-
tuto. Mais, en troques—y eiquí enxérguese 
pol-o que é merecente do nome de escultor 
de pobos—deixa un longo fato de discípo-
los, deixa unha escola en pe, onde a colleita 
de apóstoles do seu credo ha seré abondosa. 
• Nos que o tifiamos por mestre, choramos 
a sua morte, ateigados de dor, apertando á 
irmá maor Cátaluña sóbor do noso peito, 

Diriximos, cumprindo un d^ber o siguen-
te telegrama: 

«LligaRegionalista.—Barcelona.—Irman-
dades Fala e nacionalistas galegos c'o cora
zón cheo de ioito, choran morte Prat da 
Riba, xeniál escultor pobos que no bloqué 
da raza catalana sacón de puntos naciona
litat rica e preña. Millor oración, alma mes
tre. ¡Visca Cátalunya, mater iberoruml» 

Atopándose en Barcelona nosos irmáns os siñores Bi-
degaín e Escudero, cando o falecimento de Prat da 
Eiba, fixeron entrega do sígnente pésame que foi pubri-
cado no xornal La Ven de Catalunya: 

«AS IRMANDADES DA FALA 
Finóu o apóstol no momento en qu'o 

nimbo da vitoria comenza a marcare a ben-
feitora potencialidae das suas ideias xene-
rosas. Prat da Riba foi aceirada vountade 
qu'horadóu montanas, calumnias e insidias, 
tendéu p'ontes á furia torrenciale das cubizas 
i-espallóu pol-a penínsua ibérica a fiducia 
en días de redenzón pra España. Decire 
Prat da Riba e o mesmo qu'invocare a i-alma 
patriótica d'un pobo, e á do séu, dóulle fé, 
fiducia é constancia, que son alentó, forza e 
resistenza d'unha, raza. 

Cataluña sofre irreparabre disgracia co-a 
perda d'un dos seus. mais precaros fillos. 
Prat da Riba déixall'a Cataluña o consolo 
do cuantioso herdo espritoal, pra qu'a ade-
ministren d'hoxe en diante os catalás, con 
tod'o entusiasmo e con tod'a enerxía que 
requeren a magnitude e a índole do legado^ 

Cataláns, ou o qu'é o mesmo, irmáns: En 
nome de moitos galegos, no d'unha gran 
parte da nosa querida térra, onde innumera-
bres antenas ergueitas pol-a sensibilidade 
d'ideiaes xemelos dos vosos, recollen as 
fortes vibracións do patriotismo que persoi-
ficaba Prat da Riba, recibide noso cariñoso 
pésame, e permitide que choremos con vos
co a morte do mestre. 

Permitide t amén que xuntos e con devo-
zón, a mais sinceira com'a mais fermosa 
pregada, e a modo d homenaxe, o mais fer
voroso e diño do ilustre Prat da Riba, do 
primer patriota, herremos: ¡Visca Cata
lunya! 

Pol-as Irmandades da Fala da Cruña, San
tiago, Ferrol, Vigo, Monforte e Villalba, 
Alonso Escudero, Emilio Bidegain.* 

UNHA SINTESIS 

DO MOMENTO AÜTÜÁL 
QANDO s'esvairán isas somas humanas que 

finxen constituiré un Gobernó? E perci-
so. Sóbor de todo é cuestión de decoro na
cional que Sánchez Guerra deixe o ministe-
ri0 que, sin seré endexamais modelo d'hi-
xiene política, trocóu n'un establo de A u -
S'as. Nunca abranguéu a mentira coma ins
trumento do-Goberno, tal grado de fachen

doso cinismo coma na boca d'ise home. A 
versión que dóu do acontecido en Barcelonaj 
e sen dúbida a maor andrómena co'a que 
deshonróuse un gobernante. En calquer 
país onde rexise o máis pequeño esprito de 
sanción púbrica illaríase a un suxeto eisí 
coma un acheirado moral. ¿Non é unha mos-
tra de desmoralización social que un home 
de tal xeito ocupe ainda un ministerio? Logo 
doémonos de que no resto do mundo ólle-
senos con desprezo e lástima. 

A Asambreia de Barcelona, é o acto de 

maor trascendencia de cantos rexistráronse 
n'a España dende meio século, pesi-a algúns 
cretinos gubernamentales (e ó xuicio tras-
acordado de coase todol-os xornás galegos). 
Pode resumírese eisí: España está cubizosa 
de renovación; fan falla outras Cortes e ou-
tro Gobernó ( i ) ; 

(Dô  boletín de Madri, i?spañaj. 

(1) Houbo censura. Non premiten brancos 
nin puntos : un coxo. 

DANDO NO CRAVO 

ĴHAMÓUSELLE á Asambreia de parlamenta
rios que s'efeutuóu en Barcelona, Asam

breia dos catalás. 
Houbo moito intrés en nomeala eisí. Os 

xornás de Madrí, os políticos de Madrí e os 
parvos boletís «provincianos» que falan con 
mala intención, que adoitan caeré en to-
dol-os engados dos que fainos ouxeto o 
centralismo xenreiroso — falan sempre de 
«Asambreia de parlamentarios de Cataluña.» 

E isto non era certo. A xuntanza de de-
putados e senadores que tivo logar en Bar
celona, asistiron cantos na España son ver-
dadeiros repersentantes d'opinión, todol-os 
que, no país hispano son elexidos por sufra-
xio universal. Os únecos que ostentan un 
acta froito da vountade popular. (¡Eiquí doi!) 

Por de contado, coáseque todol-os de Ca
taluña. Eisí os rexionalistas, com'os radicás 
e Os do bloque repubricano, amén d'algús 
monárquicos, Rpig e Bergadá, antf-eles. Os 
de Madrí: Castrovido, Pablo Iglesias e Mo-
rayta; o de Valencia, Sr. Azatti; o de Bilbao, 
Horacio Echavartieta; o de Xerez, Moreno 
Mendoza; os de Asturias, Pedregal, Mel
quíades Alvarez, etc., outros andaluces, co
mo Santa Cruz, verbigracia. 

¿Por qué, pois, ise intrés en chamárlle ca
talana a unha Asambreia naque autuaron 
cantos deputados e senadores españoles re-
persentan a vountade popular? Quizáis pra 
facela odiosa e sospeitosa, xa que o centra
lismo dende antigo ven sementando cativos 
prexuicios contra de Cataluña, a gran re-
xión maor d'edá d 'España. 

ffllQiALMQ DE GiCMS 
D i valentemente L a Voz de la Verdad) 

de Lugo, íalando da Asambreia que prepara 
o Sr. Besada pra o próisimo Setembre: 

«Isa Asambreia que se quere facer pra o 
mes do Setembre, terá de ser cousa así 
como unha intelixencia dos caciques da 
provincia, que pode chamarse acordó de 
compadres pra mellor gozaren iles o mando. 

>0 Sr. Besada virá á Lugo, en compaña 
de liberaes pretistas como Montero Ríos,* 
Soto Reguera, Quiroga Espín, e romanonis-
tas como o Sr. Bustelo. 

»Os políticos liberaes xamáis se fixeron 
notar pol-o seu amore ó rexionalismo. Fo-
ron os maores enemigos das reivindicacións 
catalás. 

»Caciques rodeian ó Sr. Besada, caciques 
virán n-a compaña de íl, á Asambreia; ¿qué 
terá de ser ista? 

»Invitásenos á todos pra que non nos, 
arredemos da unión lucensé. Xa decimos 
agora as razóns que temos pra estarmos 
lonxicuos da Asambreia, desexosos someñte 
da amistade do pobo honrado. Pra chegar-

Compárense, compárense os homes d'isa 
'Asambreia c'os megaterios do partido libe
ral, fillos do pucheirazo, da xenrocracia e a 
oligarquía! 

E despois 'de comparados, dígasenos si 
poden invocare o patriotismo, do que que-
ren facer un monopolio máis, pra zugar d'il 
os elementos dos vellos partidos do turno 
que levan por armas do seu escudo, o grifo 
e o vaso de que falou Maura. 

Galicia, a probé Galicia, non tivo outra 
repersentación n'esa Asambreia que a dele
gada das Irmandades da Fala. . 

¡Deputados e senadores galegos! Deus 
nol-os dea. Galicia dend'as constituentes 
non tivo mais que parlamentarios, froito da 
ficción, encaseirados nos partidos monár
quicos. Nin un soio deputado antidinástico, 
da dereita nin da esquerda; ningún indepen-
dente. Liberáes d'un siñor; conservadores 
d'outro siñor. 

Unha ondonísima vergoña que amostra 
com'a cidadaríía na nosa térra, inda non 
eisiste. Non eisiste ende mal, mais que un 
longo campo patográfico da caciquería ru-
ralista no que colleitan os labercos que dis-
poñen da bola do ministerio da Goberna
ción. 

¿E no nome de todo este taboado de feira 
das concencias, estrévense a protestare da 
Asambreia de Barcelona os parvos xornáes 
galegos? 

Na mentres non teñan outro pe pra en-
xergar sofismas... 

mos á unha intelixencia, a unha armonía, te
ñamos de poñer, como primeira e capital 
condición, a morte do caciquismo. Despois, 
ollaríamos si víñamos ó regó do rexionalis
mo do Sr, Besada, x 

»Sin esa condición non deixaremol-aS 
nosas posicións, nin siquera por pouco tem
pe, porque non pode haber trégola n-o in-
tre que haxa un pobo sedento de xusticia 
que se desvaece na agunía, á mans dos ca
ciques e da política desditada dos gobernos 
de agora.» 

Así se fala. Ben se deixa ver que no culto 
xornal de Lugo, non hai unha honradez 
conturbada pol o mal do estómago. . 

¡Adiante, xornal bó, xornal patriota! ¡Te
rra, añosa! 

AS IRMANDADES DA FALA 
háchansc de perfeito acorde con canto 
dixó o autore do varapau a 

FRANCISCO C. 
—irmari de Xulio Camba—, no xornal 
vigucs 

" E L FARO D E VIGO„ 
e felicíían-o e danll' a mais cariñosa 
embora, da qu'é mcreceníe. 

Penetrando... 

Galicia istaba choca. Os Amigos da fa la 
deitáron-a, e sacóu infinidade de pitos. 

O cacique que tivo a sorte d'ouvil-os por 
pirmeira ves en Santiago, foi Besada, cando 
foi repersentando ó gobernó na inaugurazón 
do moimento á Rosalía. 

Din qu'ó ouvila-a serenata dos pitos, mar-
mulóu: 

—¡Demoro, si eisí o fan de pitos, que non 
farán de galos!... 

>I >I >I 

Picorete convirtéu a sua asambreia en 
subasta de martelo. Pol-o d'agora soio dous 
oferceron prezos—ideias—, que foron-os pu-
bricados nos xornás. 

E com'o prazo d'ademisións finara, e o 
artigo quedara a baixo prezo, prorrogóu o 
prazo, e berra con moita comodidade dend'a 
sua casa: 

— ¡Dous, siñores, dous!... Polo d'agora 
hai dous, ¿ninguén da mais? 

E os dadivéiros d'ideias, percatándose da 
sua trucada, monsergan pol-o baixo: 

—¡Bó, gústache tanto a comodidade sin 
pagal-a, qu'até na inmortalidade vas de con
trabando com'os rillotes nos noches: na tra-
seira, 

'íf. >¡ >i 

Até nós chegaron noticias de qu'aló por 
Pontevedra, foi ouxeto d'unha gran ovación 
con anacos de canteira, o aldraxánte esquir-
tor manchego López de Haro. 

l io debeu seré obra d'alguns auténticos 
i-enxebres ...netos dos celtas. A xusgare 
pol-a maneira tan primitiva de daré ova-
cións, non nos queda lugare a dúbidas. 

>:>:>: 
C h á m a n n o s noveles caudillos—moitas 

obrigas pol-o de caudillos—rexionalistas, e 
din qu'empregamos un radicalismo qu'en 
moitas ocasións fainos pasare do siñalado. 

Non hai tal cousa. O que queren ver en 
nós com'un forte radicalismo non é outra 
cousa que nós temos un soio e úneco canii-
ño, e non aloumeamps co-unha vela a Deus 
c'outra ó demo. Pol-o demais... ¡valemos 
moi pouco!... 

Soio temos unha gran ventaxá: que cando 
esquirbimos, faguémolo nós, e non temos 
quen nos dite. 

>! >i y. 

Un coneexal do Auntamento da Cruña, 
persentóu unha -proposizón na sesión do día 
2, onde pedía que aquila corporación toma
ra en cOnsiderazón a Asambreia de parla
mentarios que celebróuse en Barcelona, e 
os acordos que n-ila houbo. 

Por non atopárese en dita sesión o siñoi" 
Alcalde, foi desestimada. Era un prato in-

I 

ventado por un pinche da cociña, e, ¡velai!, 
podíalle parescer mal ó cociñeiro de R. O., 
é... ¡non hai qu'esquecere o dato! 

>I >I $ 
Gabriel Alomar falando de Rosalía Cas

tro, dixo que era o lazo vívente antr'o cel-
tismo español e o portugués. 

En troques, Unamuno, iste D. Miguel 
sempre en loita consigo mesmo, que fai as. 
suás verdades con todal-as mentiras, some-
llándose a un argadelo xenial, di, que cando 
Rosalía quixo salayar, por iia, non como 
galega, falóu en castelán, en «lingoa civil e 
non rural», porque as queixas mais íntimas 
non poden eispresárese no noso idioma 
nativo. 

Unamuno, as veces n'as pensa. 
¿Quén en Galicia, por raoi castelaista que 

seña, na hora da dór e do amore non con
densa por imperativo de raza, obedente á 
lei do menor esforzó, séu sentimento en 
verbes galegos que deitan nos labres de 
maneira sinkela, sin decato? 

¿Qué difrencia é isa, estrabecida pol-o 
gran paradoxista, antre. Rosalía muller, e 
Rosalía galega? ¿Cómo podería cantar mi-
llor coma muller, quer decir con alma arti
ficiosa, que coma galega? 

Unamuno non leu ou non enxerguéu os 
«Cantares» e «Follas Novas». E fala por 
falar. Porque no «linguaxe rural» atópase o 
millor de Rosalía. E o linguaxe rural, é lin-
guaxe de trinta millos de homes, 

E Unamuno, que di sintire xenreira pol-a 
hexemonia paramérica de Castela, devén 
enimigo do iberismo. Centralista a ou tran
ce. Dos que si Portugal axuntárase a Espa
ña pedirían o asoballamento do portugués, 
no nome dos «conquistadores de tierra y 
de cielo» que perderán o ceyo e a térra e 
até o senso«común. 

>::•:>: 
O Ideal Gallego, falando de que agora 

moitos políticos son rexionalistas di que 
Galicia sigue colleitando a indefrencia, to
cando a gaita, sin redautar o Índice das suas 

necesidádes, coma o redautaron Cataluña, 
Asturias, Baskonia, etc. 

Aqui l xornal si que toca a gaita e o violón. 
¿Non s'enteróu aindá de que temos un 

porgrama político compreto, xa pubricado 
n'istas colunas, froito do traballo dos «Pre
cursores» que redautóu fai moitos anos o 
mestre Cabeza León, con Brañas e outros? 

¿Non s'enterou de que do porgrama re-
xionalista galego, naceron todol-os máis 
rexionalismos éspañoes.o catalán, antre iles? 

¿Non s'enteróu de que das groriosas 
Asambreias agrarias de Monforte saíu re-
cfautadó o mais esencial e fondo do porgra
ma económico do noso rexionalismo? 

Lea o lumioso estudo que Rodrigo Sanz 
fixo sobor d'aquilas Asambreias, e falará en-
tón d'outro xeito. 

Lea tamén os traballos da notabre sei-
ción «Estudos galegos» que creóu Aurelio 
Ribalta. 

I'-erga o látego contra dos que, coma Pi-
corete, poñen á Galicia no ridículo facéndo 
rexionalismo de gaita, e pidindo a libre in-
trodución con caráter permanente -dos t r i 
gos na nosa térra... 

E seipa, pol-o derradeiro, que agás Cata
luña, ninguén—nin Asturias, nin a Montaña, 
nin Baskonia—ten un porgrama rexionalista 
mais compreto que nós. 

'A >I >I 

Hai xentes que sacrifícanse por facer 
moimentos. Que loitan moito pra conse
guir dadles remate. Son dinos de gabanza. 
Pro seu sacrificio atopa manífico premio. 
Na hora do trunfo, o «sacrificado» coase 
olíase posto á outura do xenio á quen se 
ll'ergueu o moimento. ¿E os pobos milloran 
porque haxa unha estátua máis? 

Cando todol-os loureiros son pra ises sa
crificados, nós pensamos: ¿Non é mais fon
do, mais transcendente, mais puro, mais 
penoso o sacrificio dos que, coma os «Ami
gos da Fala», loitan sin trégola, con forte 
vountade, por facer unha estátua de cidada-

nía no corazón da xuventude, sin agardar 
premios, sofrindo disgustos e desengaños, 
botando man ó peto de contino, tendo soio 
a satisfaición do deber cumprido? 

E o das «Irmandades da Fala» o úneco 
santo sacrificio, porque endexamais a vani-
dá pode misturarse n ' i l . 

E ¡quén o louba? 
V v 

Limos unhos notabres artigos nacionalis
tas de Vicente Gay dos que pensamos falar, 
porque son lumiosos e merecentes de se 
mentaren. 

¡•I >I !«i 
En Lugo, seu pobo nativo, dóuselle un 

xahtar ó gran pintor Xesús Corredoira, pol-o 
trunfo que conquiréu na Exposición de Be
llas Artes de Madri. 

Pra que Corredoira fose diño d'iste ho-
menaxe houbo que agardar en Lugo a que 
da Meseta dixesen que tina valimento, 

E si da Meseta o non din, Corredoira 
siguiría sendo pr'ós lugueses un probé rapaz 
pavero, mais pra risa que pra outra cousa. 

¡Débelle tan pouco á Lugo que lie rega-
teóu unha cativa subvención! 

Os pobos que non abranguen senso pro
pio, de'seu, son pobos mortos, escravos. 

Eisí socede en coase todol-os de Galicia, 
Non soio temos centralizada a política e 

a adeministración, até a y-alma, a concencia, 
o senso común. 

Temos mérito cando a Madri lie peta 
dárnolo. 

Xantares, músecas... ¡Lerial Vountade, 
conscencia, mútuo apoio. Alma propia. 
Todo cheira á escravitude, O pensamento 
galego—¡mal ppcadol—hipotecóuse na Por
ta do Sol. E Lugo é a pirmeira finca da 
caciquería centralista. 

Ben o sabe Besada, iste Besada que iño-
raba como ll 'amostróu Azorín, que en 
«Mari Hernández la Gallega» s'aldraxa fera-
mente á muller da nosa térra. 

LIT. E IMP. ROEL.-CORUÑA. 

Faise cárrego de toda 
eras de traballos grá
ficos, en imprenta, lito
grafía e fotograbado, 

ansí coma sellos de 
caucho 

A P a p e l e i r a G a l e g a 

DE TODAS CRAS 
BARRERA, 7 C R U N A FOTOGRABADO 

Teléf. 434 

NOYO LIBRO 

Ierra 
asoballada 

P O E S Í A S 
DE 

R a m ó n C a b a n i l l a s 

De venda en todal-as li
brerías e na adeministra-
a&o d'̂ á Nosa Terra. 

Prozo: 1'50 ptas. 

PRÁBICA MECÁNICA 
x DE CALZADO :-: 

DE — 

A N X E L S E N R A 

R Ú A X U A N F L Ó R E Z 

Depósito: Cantón Grande, 15 

A C H U Ñ A 



A JSTOSA T E R R A 

fi. (SJDC.) 
M A L A G A 

Cosecheiros, esportadores de viños seleitos 
da España, oxén, anisados, ron, coñac, etc. 

Son os únicos donos das marcas d(« moito 
creto e sona chamadas 

ANÍS DOUS MONOS 

RON LA LUCÍE 

ÓXÉN SUPERFINO 

Pra encargos, na Crnña, rúa do Orzán, 144 

Automovilistas: 
As mais fortes,' millores e 

mais económicas cubertas, 
son as 

Depósito xeneral en Galicia. 

Real, 20 - - A Cruña 

BALDOMIR 
Porase axifía a venda unha nova co-

leición de melodías inspiradas en poesías 
de Rosalía, Curros, Cabanillas e Rey 
Soto." 

3C ABREGOS: 
Si queredes encoutar a peste das patacas, 

vacelos (vides), hortalizas, etc., e doblar a 

^ t ^ t r o SÜLFfcTO DE COBRE 
Pedide prezos e condiciós ós 

M e s ilmaeÉs de Ferretería, üidros e Pinturas 
D E 

Romero Hermanos 
Concepción Arenal, 1 e 3; Iglesia, 90 e 92, 

e Canalejas, 77 

F E R R O L 

H . L A P A L O M A 
- D E — 

Ramón Morandeira 
Este espréndido establecimento, si

tuado no mais céntrico da poboación, 
axeitado á outura dos millores da sua 
eras, conta con espazosas e aireadas ha-
bitazons, boa e abundante mesa, un ser-
vizo puntual i esmerado, e asistenza fa
cultativa pol-o enxebre e renomado dou-
tor A. Otero. 

Fonte de San Antón, 20 - Santiago 

L E U T O R E S : 
Quen queira ter un traxe boo e xeitoso, e 

que He coste pouco diñeiro, "qu'ó faga na xas-
trería de 

Xosé Várela 
C I R C O , 1 6 - B A I X O - V I G O 

FlBülCfi DE BISELO, M M 
E umñ mmi 

í>ir<í 
Espellos de Venecia e de tocador, lisos e 

biselados. 
Rótulos grabados e vidreiras artísticas. 
Lúas de grandes tamaños e grosuras. 
Vidros impresos e de todal-as eras. 
Baldosas pra pisos. 

N a r c i s o F . P e r e i n a 
ORZAN, 76 E SOCORRO, 37 E 39 

A C R U Ñ A 

M08 BMNC03 E TINTOS 
Riveiro: Arnoya fino. 
Rioxa: Federico Paternina. 
«Rioxa Ollauri» especial pra familias. 

Botella sin casco: 0'55 ptas. 
P e d i d o s : W . L O S A D A 

HOTEL CONTINENTAL 

O s e s q u i s i t o s V I Ñ O S d o 

YiLLE DE MOlIfERRET - O n e 
v é n d e n s e n a r ú a d a F r a n x a , 41 

Probádeo, os que gastedes d'un bon viño de mesa. 

N A Z O N A L I S M O G A L L E G O 
A NOS A AFIRMACION REXIONAL 

{2.* EDICION) 
Librifío ben imprentado nos modernos talleres da 

«Voz de Galicia» con xuicios e opiniós de Rodrigo Sanz 
Porteiro, Banet, Fontenla, C alvo. Casares, etc., per An
tón Villar Ponte. 

Véndese a 50 céntimos.— Os pedidos faránse 6 auto-
re, no Regó d'Auga, 4-1.» — Cruña. — Os suscritons 
d'este boletín poderán adquirilo á mitade do prezo siña-
lado. 

GQMPA6NIE G E N E R A L E T R A N 8 A T L A N T I 0 U E 
VAPORES C O R R E O S DE GRAN VELOCIDADE 

SERVICIOS DIRÉ1TOS D E N D E O PORTO DA CRUÑA 

Para á Habana, Veracrús, Porto Rico, Santiago de Cuba, Nova Ürleans, Nova York e combinación pol-o ferrocarril para 

calquera punto dos Estados Unidos. 

Ademite pasaxeiro« de primeira (varias categorías), segunda, preferencia e terceira clás, e carga. 

Os emigrantes e todol-os equipaxes, son levados a bordo por conta da Compañía. 

Para toda clás d'informes sóbor de datas de sai da, precios do pasaxe e tipos de flete, dirixirse ó sen Consignatario 

]>• STlcandro Far iña 
Rúa de Compostela, esquina á Praza de Lugo 

NOTA. — Quedan sin efeito todal-as |tarxet.as de visita, póis non se deixa entrare a bordo. 


